
Tafseer Roman Parah 25  
(114) To jis se waqt-e-qiyamat daryāft kiya jāye us ko lāzim hai ke kahe ke 

Allah ta'ala jānne wāla hai. (115) yàni Allah ta'ala phal ke ghilāf se bar-āmad 

hone ke qabl us ke aḥwāl ko jānta hai aur māda ke ḥamal ko aur us ki sā'atoñ 

ko aur waza' ke waqt ko aur us ke nāqis o ghair nāqis aur ach-chhe aur bure 

aur nar o māda hone ko sab ko jānta hai, us ka ìlm bhi usi ki taraf ḥawāla 

karna chāhiye. Agar yeh ae'terāz kiya jāye ke auliya-e-kirām asḥāb-e-kashf 

basa auqāt un umoor ki khabreiñ dete haiñ aur woh sahih wāqe' hoti haiñ 

balke kabhi munajjim aur kāhin bhi khabreiñ dete haiñ. Is ka jawāb yeh hai 

ke nujoomiyoñ aur kāhinon ki khabreiñ to mahez atkal ki bāteiñ haiñ jo 

aksar o beshtar ghalat ho jāya karti haiñ, woh ìlm hi nahi be haqeeqat bāteiñ 

haiñ aur auliya ki khabreiñ beshak sahih hoti haiñ aur woh ìlm se farmāte 

haiñ aur yeh ìlm un ka zāti nahi, Allah ta'ala ka àta farmaya huwa hai to 

haqeeqat meiñ yeh usi ka ìlm huwa ghair ka nahi. (Khāzin) (116) yàni Allah 

ta'ala mushrikeen se farmaye ga ke. (117) jo tum ne duniya meiñ gadh rakhe 

they jinheiñ tum pooja karte they, is ke jawāb meiñ mushrikeen. (118) jo āj 

yeh bāṭil gawāhi de ke tera koi shareek hai yàni hum sab momin-e-

muwahhid haiñ, yeh mushrikeen àƶāb dekh kar kaheñge aur apne butoñ se 

bari hone ka izhār kareñge. (119) duniya meiñ yàni but. (120) àƶāb-e-ilāhi se 

bachne aur. (121) hamesha Allah ta'ala se māl aur tawañgari o tandrusti 

māñgta rehta hai. (122) yàni koi sakhti o bala o ma'āsh ki tangi. (123) Allah 

ta'ala ke fazl o rehmat se mayoos ho jāta hai, yeh aur is ke bàd jo ƶikr 

farmaya jāta hai woh kāfir ka ḥal hai aur momin Allah ta'ala ki rehmat se 

mayoos nahi hote. َّللا حِوْرَّ نْمِ سَُ&يْاَي لا نَوْرُفِلحْٰلا مُوْقَْلا لاَِّا 4ِٰ  (124) sahet o salāmat o māl o 

daulat ata farma kar. (125) khālis mera ḥaq hai, maiñ apne àmal se is ka 

mustahiq hooñ. (126) bil-farz jaisa ke musalman kehte haiñ. (127) yàni 

wahāñ bhi mere liye duniya ki tarah aish o rāhat o ìzzat o karāmat hai. (128) 

yàni un ke aàmāl-e-qabeeḥa aur un aàmāl ke natāij aur jis àƶāb ke woh 

mustahiq haiñ is se unheiñ āgāh kar deñge. (129) yàni nihāyat sakht. (130) 

aur is ihsān ka shukr baja nahi lāta aur is ne'mat par itrāta hai aur ne'mat 

dene wāle parwardigār ko bhool jāta hai. (131) yād-e-ilāhi se takabbur karta 

hai. (132) kisi qism ki pareshāni, bimāri ya nādāri waghairah ki pesh āti hai. 

(133) khoob dua'eiñ karta hai, rota hai, gid-gidāta hai aur laga-tār dua'eiñ 

māñge jāta hai. (134) aey Mustafa sallal lāhu ta'ala àlaihi wasallam Makkah 

mukarrama ke kuffār se. (135) jaisa ke Nabi-e-kareem sallal lāhu ta'ala àlaihi 

wasallam farmāte haiñ aur baraheen-e-qat'iyya ṣābit karti haiñ. (136) ḥaq ki 

mukhālifat karta hai. (137) āsmān o zameen ke aqtār meiñ sooraj, chānd, 

sitāre, nabātāt, haiwān yeh sab us ki qudrat o ḥikmat par dalālat karne wāle 

haiñ. Ḥazrat Ibn-e-Abbas radiyallahu ta'ala ànhuma ne farmaya ke in āyāt se 

murād guzri huyi ummatoñ ki ujdi huyi bastiyān haiñ jin se ambiya ki 

takƶeeb karne wāloñ ka ḥal ma'loom hota hai. bàz mufassireen ne farmaya 

ke in nishāniyoñ se mashriq o maghrib ki woh futuhāt murād haiñ jo Allah 

ta'ala apne Ḥabeeb sallal lāhu ta'ala àlaihi wasallam aur un ke niyāz mandoñ 

ko an-qareeb ata farmāne wāla hai. (138) un ki hastiyoñ meiñ lākhon latāif-

e-san'at aur be shumār ajāib-e-ḥikmat haiñ ya yeh màna haiñ ke badr meiñ 

kuffār ko maghloob o maqhoor karke khud un ke apne aḥwāl meiñ apni 

nishāniyoñ ka mushāhida kara diya ya yeh màna haiñ ke Makkah mukarrama 

fatah farma kar un meiñ apni nishāniyān zāhir kar deñge. (139) yàni islam o 

Qur'an ki sachchai aur haqqāniyat un par zāhir ho jāye. (140) kyoñ ke woh 

ba'as o qiyamat ke qāil nahi haiñ. (141) koi cheez us ke ihāta-e-ilmi se bāhar 

nahi aur us ke ma'loomāt ghair mutanāhi haiñ.  

(1) Soora-e-Shoora Jum'hoor ke nazdeek Makkiya hai aur Ḥazrat Ibn-e-

Abbas radiyallahu ta'ala ànhuma ke ek qaul meiñ is ki chār āyateiñ Madina 

tayyiba meiñ nāzil huyiñ jin meiñ ki pehli ُمْلحُُلئَسَْا لآَّ لْق Bَارًجَْا 4ِيَْل  hai, is soorat meiñ 

pānch ruku, tripan āyateiñ, āth sau sāth kalme aur teen hazār pāñch sau 

athāsi harf haiñ. (2) ghaibi khabreiñ. (Khāzin) (3) ambiya àlaihimus salām 

meiñ se wahee farma chuka. (4) Allah ta'ala ki azmat aur us ke ulu-e-shān se. 

(5) yàni imān dāroñ ke liye kyoñ ke kāfir is lāiq nahi haiñ ke malāika un ke 

liye istighfār kareñ, yeh ho sakta hai ke kāfiroñ ke liye yeh dua kareñ ke 

unheiñ imān de kar un ki maghfirat farma. (6) yàni but jin ko woh poojte aur 

ma'bood samajhte haiñ. (7) un ke aàmāl, af'āl us ke sāmne haiñ, woh unheiñ 

badla dega. (8) tum se un ke af'āl ka muwākhaza na hoga. (9) yàni tamām 

ālam ke log un sab ko. (10) yàni roz-e-qiyamat se darao jis meiñ Allah ta'ala 

awwaleen o ākhireen aur ahl-e- āsmān o zameen sab ko jama farmaye ga aur 

is jama ke bàd phir sab mutafarriq hoñ ge. (11) us ko islam ki taufeeq deta 

hai. (12) yàni kāfiroñ ko koi àƶāb se bachāne wāla nahi. (13) yàni kuffār ne 

Allah ta'ala ko chhod kar butoñ ko apna wāli bana liya hai, yeh bāṭil hai. (14) 

to usi ko wāli banāna saza wār hai. (15) deen ki bātoñ meiñ se kuffār ke sāth. 

(16) roz-e-qiyamat tumhāre darmiyān faisla farmaye ga tum un se kaho. (17) 

har amr meiñ. (18) yàni tumhāri jins meiñ se. (19) yàni is tazweej se. 

(Khāzin) (20) murād yeh hai ke āsmān o zameen ke tamām khazānoñ ki 

kunjiyāñ khwāh meñh ke khazāne hoñ ya rizq ke. (21) jis ke liye chāhe woh 

mālik hai, rizq ki kunjiyān us ke dast-e-qudrat meiñ haiñ. (22) Nooh àlaihis 

salām sāhib-e-shara' ambiya meiñ sab se pehle Nabi haiñ. (23) aey Sayyid-e-

ambiya Muḥammad Mustafa sallal lāhu ta'ala àlaihi wasallam. (24) màna 

yeh haiñ ke Ḥazrat Nooh àlaihis salātu was- salām se āp tak aey Sayyid-e-

ambiya sallal lāhu ta'ala àlaihi wasallam jitne ambiya huwe sab ke liye hum 

ne deen ki ek hi rāh muqarrar ki jis meiñ woh sab muttafiq haiñ woh rāh yeh 

hai. (25) murād deen se islam hai. Māna yeh haiñ ke Allah ta'ala ki tawheed 

aur us ki ita'at aur us par aur us ke Rasooloñ par aur us ki kitābon par aur 

roz-e-jaza par aur bāqi tamām zarooriyāt-e-deen par imān lāna lāzim karo ke 

yeh umoor tamām ambiya ki ummatoñ ke liye yaksāñ lāzim haiñ. (26) 

Ḥazrat Ali Murtuza karamallahu ta'ala wajahul kareem ne farmaya ke jamāt 

rehmat aur furqat àƶāb hai. Khulāsa yeh hai ke usool-e-deen meiñ tamām 

musalman khwah woh kisi àhed ya kisi ummat ke hoñ yaksān haiñ, un meiñ 

koi ikhtilāf nahi, albatta ahkām meiñ ummateiñ ba-aetebār apne ahwāl o 

khusoosiyāt ke juda-gāna haiñ, chunāncha Allah ta'ala ne farmaya. لFٍُِّمْلحُنْمِ انَْلعَجَ ل 

 yàni butoñ ko chhodna aur tawheed ikhtiyār karna. (28)  (27)     ۔اجًاMَنْمِوَّ ةًعَرْشِ

apne bandoñ meiñ se usi ko taufeeq deta hai. (29) aur us ki ta'at qabool kare. 

(30) yàni ahl-e-kitāb ne apne ambiya àlaihimus salām ke bàd jo deen meiñ 

ikhtilāf dāla ke kisi ne tawheed ikhtiyār ki, koi kāfir ho gaya, woh is se pehle 

jān chuke they ke is tarah ikhtilāf karna aur firqa firqa ho jāna gumrāhi hai 

lekin ba-wujood is ke unhoñ ne yeh sab kuchh kiya. (31) aur riyāsat o na-ḥaq 

ki ḥukumat ke shauq meiñ. (32) àƶāb ke mo'akh-khar farmāne ki. (33) yàni 

roz-e-qiyamat tak. (34) kāfiroñ par duniya meiñ àƶāb nāzil farma kar. (35) 

yàni yahood o nasāra. (36) yàni apni kitāb par mazboot imān nahi rakhte ya 

yeh màna haiñ ke woh Qur'an ki taraf se ya Sayyid-e- ālam Muḥammad 

Mustafa sallal lāhu ta'ala àlaihi wasallam ki taraf se shak meiñ pade haiñ. 

(37) yàni un kuffār ke is ikhtilāf o para-gandagi ki wajah se unheiñ tawheed 

aur millat-e-hanafiya par muttafiq hone ki dāwat do. (38) deen par aur deen 

ki dāwat dene par. (39) yàni Allah ta'ala ki tamām kitāboñ par kyoñ ke 

mutafarriqeen bàz par imān lāte they aur bàz se kufr karte they. (40) tamām 

cheezoñ meiñ aur jamee' aḥwāl meiñ aur har faisle meiñ. (41) aur hum sab 

us ke bande. (42) har ek apne amal ki jaza pāye ga. (43) kyoñ ke ḥaq zāhir 

ho chuka. ( )لاتقلا ةيآب ۃخوسنم ۃیلآا هذہٰو  (44) roz-e-qiyamat. (45) murād un 

jhagadne wāloñ se yahood haiñ, woh chāhte they ke musalmanoñ ko phir 

kufr ki taraf lautayeiñ is liye jhagda karte they aur kehte they ke hamāra 

deen purāna, hamāri kitāb purāni, hamāre Nabi pehle, hum tum se behtar 

haiñ. (46) ba-sabab un ke kufr ke. (47) ākhirat meiñ. (48) yàni Qur'an-e-pāk 

jo qism qism ke dalāil o aḥkām par mushtamil hai. (49) yàni us ne apni 

kutub-e-munazzila meiñ adl ka ḥukm diya. bàz mufassireen ne kaha hai ke 

murād mizān se Sayyid-e-ālam sallal lāhu ta'ala àlaihi wasallam ki zāt-e-

girāmi hai. (50) Shān-e- Nuzool: Nabi-e-kareem sallal lāhu ta'ala àlaihi 

wasallam ne qiyamat ka ƶikr farmaya to mushrikeen ne ba-tareeq-e-takƶeeb 

kaha ke qiyamat kab hogi? Is ke jawāb meiñ yeh āyat nāzil huyi. (51) aur 

yeh gumān karte haiñ ke qiyamat āne wāli hi nahi. isi liye ba-tareeq-e-

tamaskhur jaldi machāte haiñ. (52) beshumar ihsān karta hai nekoñ par bhi 

aur badoñ par bhi hatta ke bande gunāhoñ meiñ mashghool rehte haiñ aur 

woh unheiñ bhook se halāk nahi karta. (53) aur farrākhi-e-aish ata farmāta 

hai momin ko bhi aur kāfir ko bhi hasb-e- iqteza-e-ḥikmat. Ḥadeeṣ shareef 

meiñ hai Allah ta'ala farmāta hai mere bāze momin bande aise haiñ ke 

tawangari un ke quwwat o imān ka ba'is hai agar maiñ unheiñ faqeer mohtāj 

kar dooñ to un ke àqeede fāsid ho jāyeiñ aur bàz bande aise haiñ ke tangi aur 

mohtāji un ke quwwat-e-imān ka ba'is hai, agar maiñ unheiñ ghani, māl dār 

kar dooñ to un ke aqeede kharāb ho jāyeiñ. (54) yàni jis ko apne aàmāl se 

nafa-e-ākhirat maqsood ho. (55) us ko nekiyoñ ki taufeeq dekar aur us ke 

liye khairāt o tā'āt ki rāheiñ sahel karke aur us ki nekiyoñ ka ṣawāb badha 

kar. (56) yàni jis ka amal mahez duniya hāsil karne ke liye ho aur woh 

ākhirat par imān na rakhta ho. (Madārik) (57) yàni duniya meiñ jitna us ke 

liye muqaddar kiya hai. (58) Kyoñ ke us ne ākhirat ke liye amal kiya hi nahi. 

(59) màna yeh haiñ ke kya kuffār-e-Makkah is deen ko qabool karte haiñ jo 

Allah ta'ala ne un ke liye muqarrar farmaya ya un ke kuchh aise shuraka haiñ 

shayateen waghairah. (60) kufri deenoñ meiñ se. (61) jo shirk o inkār-e-bās 

par mushtamil hai. (62) yàni woh deen-e-ilāhi ke khilāf hai. (63) aur jaza ke 

liye roz-e-qiyamat mo'ayyan na farma diya gaya hota. (64) aur duniya hi 

meiñ takƶeeb karne wāloñ ko gariftār-e-àƶāb kar diya jāta. (65) ākhirat meiñ, 

aur ƶālimon se murād yahāñ kāfir haiñ. (66) yàni kufr o aàmāl-e-khabeesa se 

jo unhoñ ne duniya meiñ kamāye they. Is andeshe se ke ab un ki saza milne 

wāli hai. (67) zaroor un se kisi tarah bach nahi sakte dare ya na dareiñ. (68) 

tableegh-e-risālat aur irshād-e-hidāyat. (69) aur tamām ambiya ka yehi 

tareeqa hai. Shān-e-Nuzool: Ḥazrat Ibn-e-Abbas radiyallahu ta'ala ànhuma 

se marwi hai ke jab Nabi-e-kareem sallal lāhu ta'ala àlaihi wasallam Madina 

tayyiba meiñ raunaq afroz huwe aur ansār ne dekha ke Ḥuzoor àlaihis salatu 

was-salām ke zimme masārif bahut haiñ aur māl kuchh bhi nahi hai to unhoñ 

ne āpas meiñ mashwara kiya aur Ḥuzoor ke ḥuqooq o ihsānāt yād karke 

Ḥuzoor ki khidmat meiñ pesh karne ke liye bahut sa māl jama kiya aur is ko 

lekar khidmat-e-aqdas meiñ hāzir huwe aur àrz kiya ke Ḥuzoor ki badaulat 

hameiñ hidayat huyi, hum ne gumrāhi se najāt pāyi, hum dekhte haiñ ke 

Ḥuzoor ke masārif bahut ziyāda haiñ, is liye hum yeh māl khuddām-e-āstāna 

ki khidmat meiñ nazr ke liye lāye haiñ, qabool farma kar hamāri izzat afzayi 

ki jāye, is par yeh āyat-e-kareema nāzil huyi aur Ḥuzoor ne woh amwāl 

wāpas farma diye. (70) tum par lāzim hai kyoñ ke musalmanoñ ke darmiyān 

mawaddat, mahabbat wājib hai jaisa ke Allah ta'ala ne farmaya تُنٰمِؤْمُْلاوَ نَوْنُمِؤْمُْلَا 

ضٍعَْب ءُآيَِلوَْا مMُْضُعَْب  aur Ḥadeeṣ shareef meiñ hai ke musalmān misl ek imārat ke haiñ 

jis ka har ek ḥissa doosre hisse ko quwwat aur madad pahoñchāta hai, jab 

musalmanoñ meiñ bāham ek doosre ke sāth mahabbat wājib huyi to Sayyid-

e-ālameen sallal lāhu ta'ala àlaihi wasallam ke sāth kis qadr mahabbat farz 

hogi, màna yeh haiñ ke maiñ hidāyat o irshād par kuchh ujrat nahi chāhta 

lekin qarābat ke huqooq to tum par wājib haiñ, un ka lihāz karo aur mere 

qarābat wāle tumhāre bhi qarābati haiñ, unheiñ izā na do Ḥazrat Sa'eed bin 

jabeer se marwi hai ke qarābat wāloñ se murād Ḥuzoor Sayyid-e-ālam sallal 

lāhu ta'ala àlaihi wasallam ki āl-e-pāk hai. (Bukhari) Mas'ala: ahl-e-qarābat 

se kaun kaun murād haiñ is meiñ kayi qaul haiñ, ek to yeh ke murād is se 

Ḥazrat Ali o Ḥazrat Fātima o Hasnain Kareemain haiñ radiyallahu ta'ala 

ànhum, ek qaul yeh hai ke āl-e-Ali o āl-e-Aqeel o āl-e-Jāfar o āl-e-Abbas 

murād haiñ, aur ek qaul yeh hai ke Ḥuzoor ke woh aqārib murād haiñ jin par 

sadaqa ḥarām hai aur woh mukhliseen-e-bani hāshim o bani muttalib haiñ, 

Ḥuzoor ki azwāj-e-mutahharāt Ḥuzoor ke ahl-e-bait meiñ dākhil haiñ. 

Mas'ala: Ḥuzoor Sayyid-e- ālam sallal lāhu àlaihi wasallam ki mahabbat aur 

Ḥuzoor ke aqārib ki mahabbat deen ke farāiz meiñ se hai. (Jumal o Khāzin 

waghairah) (71) yahāñ nek kām se murād ya Rasool-e-kareem sallal lāhu 

ta'ala àlaihi wasallam ke āl-e-pāk ki mahabbat hai ya tamām umoor-e-khair. 

(72) Sayyid-e-ālam sallal lāhu ta'ala àlaihi wasallam ki nisbat kuffār-e-

Makkah. (73) nubuwwat ka dāwa karke ya Qur'an-e-kareem ko kitāb-e-ilāhi 

bata kar. (74) ke āp ko un ki bad goiyoñ se izā na ho. (75) jo kuffār kehte 

haiñ. (76) jo apne Nabi sallal lāhu ta'ala àlaihi wasallam par nāzil farmayeiñ, 

chunāncha aisa hi kiya ke un ke bāṭil ko mitāya aur kalma-e-islam ko ghalib 

kiya. (77) Mas'ala: Tauba har ek gunāh se wājib hai aur tauba ki haqeeqat 

yeh hai ke ādmi badi o ma'siyat se bàz āye aur jo gunāh us se sādir huwa us 

par nādim ho aur hamesha gunāh se mujtanib rehne ka pukhta irāda kare, aur 

agar gunāh meiñ kisi bande ki ḥaq talfi bhi thi to us ḥaq se batareeq-e-shar'ee 

ohda bar-ā ho. (78) yàni jitna dua māñgne wāle ne talab kiya tha us se ziyāda 

ata farmāta hai. (79) takabbur o ghuroor meiñ mubtala hokar. (80) jis ke liye 

jitna muqtaza-e-ḥikmat hai us ko utna ata farmāta hai. (81) aur menh se nafa' 

deta hai aur qahet ko dafa' farmāta hai. Ḥazrat Sa'eed bin jabeer se marwi hai 

ke qarābat wāloñ se murād Ḥuzoor Sayyid-e-ālam sallal lāhu ta'ala àlaihi 

wasallam ki āl-e-pāk hai. (Bukhari) Mas'ala: ahl-e-qarābat se kaun kaun 

murād haiñ is meiñ kayi qaul haiñ, ek to yeh ke murād is se Ḥazrat Ali o 

Ḥazrat Fātima o Hasnain Kareemain haiñ radiyallahu ta'ala ànhum, ek qaul 

yeh hai ke āl-e-Ali o āl-e-Aqeel o āl-e-Jāfar o āl-e-Abbas murād haiñ, aur ek 

qaul yeh hai ke Ḥuzoor ke woh aqārib murād haiñ jin par sadaqa ḥarām hai 

aur woh mukhliseen-e-bani hāshim o bani muttalib haiñ, Ḥuzoor ki azwāj-e-

mutahharāt Ḥuzoor ke ahl-e-bait meiñ dākhil haiñ. Mas'ala: Ḥuzoor Sayyid-

e- ālam sallal lāhu àlaihi wasallam ki mahabbat aur Ḥuzoor ke aqārib ki 

mahabbat deen ke farāiz meiñ se hai. (Jumal o Khāzin waghairah) (71) 

yahāñ nek kām se murād ya Rasool-e-kareem sallal lāhu ta'ala àlaihi 

wasallam ke āl-e-pāk ki mahabbat hai ya tamām umoor-e-khair. (72) Sayyid-

e-ālam sallal lāhu ta'ala àlaihi wasallam ki nisbat kuffār-e-Makkah. (73) 

nubuwwat ka dāwa karke ya Qur'an-e-kareem ko kitāb-e-ilāhi bata kar. (74) 

ke āp ko un ki bad goiyoñ se izā na ho. (75) jo kuffār kehte haiñ. (76) jo 

apne Nabi sallal lāhu ta'ala àlaihi wasallam par nāzil farmayeiñ, chunāncha 

aisa hi kiya ke un ke bāṭil ko mitāya aur kalma-e-islam ko ghalib kiya. (77) 

Mas'ala: Tauba har ek gunāh se wājib hai aur tauba ki haqeeqat yeh hai ke 

ādmi badi o ma'siyat se bàz āye aur jo gunāh us se sādir huwa us par nādim 

ho aur hamesha gunāh se mujtanib rehne ka pukhta irāda kare, aur agar 

gunāh meiñ kisi bande ki ḥaq talfi bhi thi to us ḥaq se batareeq-e-shar'ee 

ohda bar-ā ho. (78) yàni jitna dua māñgne wāle ne talab kiya tha us se ziyāda 

ata farmāta hai. (79) takabbur o ghuroor meiñ mubtala hokar. (80) jis ke liye 

jitna muqtaza-e-ḥikmat hai us ko utna ata farmāta hai. (81) aur menh se nafa' 

deta hai aur qahet ko dafa' farmāta hai. (82) hashr ke liye. (83) yeh khitāb 

momineen mukallifeen se hai jin se gunāh sarzad hote haiñ, murād yeh hai 

ke duniya meiñ jo takleefeiñ aur musibateiñ momineen ko pahoñchti haiñ 

aksar un ka sabab un ke gunāh hote haiñ, in takleefon ko Allah ta'ala un ke 

gunāhoñ ka kaffāra kar deta hai aur kabhi momin ki takleef us ke rafà-e- 

darajāt ke liye hoti hai jaisa ke Bukhari o Muslim ki ḥadeeṣ meiñ wārid hai 

ambiya àlaihimus salām jo gunāhoñ se pāk haiñ aur chhote bach-che jo 

mukallif nahi haiñ is āyat ke mukhātib nahi. Fāida: bāze gumrāh firqe jo 

tanāsukh ke qāil haiñ is āyat se istidlāl karte haiñ ke chhote bach-chon ko jo 

takleef pahoñchti hai is āyat se ṣābit hota hai ke woh un ke gunāhoñ ka 

nateeja ho aur abhi tak un se koi gunāh huwa nahi to lāzim āya ke is zindagi 

se pehle koi aur zindagi ho jis meiñ gunāh huwe hoñ, yeh bāt bāṭil hai kyoñ 

ke bach-che is kalām ke mukhātib hi nahi jaisa ke bil-umoom tamām khitāb 

āqileen, bāligheen ko hote haiñ, pas tanāsukh wāloñ ka istidlāl bāṭil huwa. 

(84) jo musibateiñ tumhāre liye muqaddar ho chukin haiñ un se kaheen bhāg 

nahi sakte, bach nahi sakte. (85) ke us ki marzi ke khilāf tumheiñ musibat o 

takleef se bacha sake. (86) badi badi kashtiyān. (87) jo kashtiyoñ ko chalāti 

hai. (88) yàni darya ke upar. (89) chalne na pāyeiñ. (90) sābir, shākir se 

momin mukhlis murād hai jo sakhti o takleef meiñ sabr karta hai aur rāhat o 

aish meiñ shukr. (91) yàni kashtiyoñ ko gharq karde. (92) jo us meiñ sawār 

haiñ. (93) gunāhoñ meiñ se ke un par àƶāb na kare. (94) hamāre àƶāb se. (95) 

duniyawi māl o asbāb. (96) sirf chand roz is ko baqa nahi. (97) yàni ṣawāb 

woh. (98) Shān-e-Nuzool: yeh āyat Ḥazrat Abu bakr siddiq radiyallahu ta'ala 

ànhu ke ḥaq meiñ nāzil huyi jab āp ne apna kul māl sadaqa kar diya aur is 

par arab ke logoñ ne āp ko malāmat ki. (99) Shān-e-Nuzool: yeh āyat ansār 

ke ḥaq meiñ nāzil huyi jinhoñ ne apne Rab ki dāwat qabool karke imān o 

ta'at ko ikhtiyār kiya. (100) us par mudāwamat ki. (101) woh jaldi aur khud-

rayi nahi karte, Ḥazrat Hasan radiyallahu ta'ala ànhu ne farmaya jo qaum 

mashwara karti hai woh sahih rāh par pahoñchti hai. (102) yàni jab un par 

koi ƶulm kare to insāf se badla lete haiñ aur badle meiñ had se tajāwuz nahi 

karte. Ibn-e-Zaid ka qaul hai ke momin do tarah ke haiñ, ek woh jo ƶulm ko 

mu'āf karte haiñ. pehli āyat meiñ un ka ƶikr farmaya gaya, doosre woh jo 

ƶālim se badla lete haiñ, un ka is āyat meiñ ƶikr hai. Ata ne kaha ke yeh woh 

momineen haiñ jinheiñ kuffār ne Makkah mukarram se nikāla aur un par 

ƶulm kiya phir Allah ta'ala ne unheiñ is sar zameen meiñ tasallut diya aur 

unhoñ ne ƶālimoñ se badla liya. (103) màna yeh haiñ ke badla qadr-e-janāyat 

hona chāhiye, is meiñ ziyādati na ho aur badle ko burayi kehna majāz hai ke 

sooratan mushaba hone ke sabab se kaha jāta hai aur jis ko woh badla diya 

jāye usey bura ma'loom hota hai aur burayi ke sāth tabeer karne meiñ yeh 

bhi ishāra hai ke agarche badla lena jāiz hai lekin 'afu is se bahtar hai. (104) 

Ḥazrat Ibn-e-Abbas radiyallahu ta'ala ànhuma ne farmaya ke ƶālimon se woh 

murād haiñ jo ƶulm ki ibtida kareñ. (105) ibtidā'an. (106) takabbur aur ma'āsi 

ka irtikāb karke. (107)  ƶulm aur izā par aur badla na liya. (108) ke usey àƶāb 

se bacha sake. (109) roz-e-qiyamat. (110) yàni duniya meiñ tāke wahāñ ja 

kar imān le āyeiñ. (111) yàni zillat o khauf ke ba'is āg ko duz-deeda nigāhon 

se dekheñ ge. Jaise koi gardan zadani apne qatl ke waqt tegh zan ki talwār ko 

duz-deeda nigāh se dekhta hai. (112) jānon ka hārna to yeh hai ke woh kufr 

ikhtiyār karke jahannam ke dāimi àƶāb meiñ giriftār huwe aur ghar wāloñ ka 

hārna yeh hai ke imān lāne ki soorat meiñ jannat ki jo hooreiñ un ke liye 

nām zad theeiñ un se mehroom ho gaye. (113) yàni kāfir. (114) aur us ke 

àƶāb se bacha sakte. (115) khair ka, na woh duniya meiñ ḥaq tak pahuñch 

sake, na ākhirat meiñ jannat tak. (116) aur Sayyid-e-Ālam Muḥammad 

Mustafa sallal lāhu ta'ala àlaihi wasallam ki farmān bardāri karke tawheed o 

ibādat-e-ilāhi ikhtiyār karo. (117) is se murād ya maut ka din hai ya qiyamat 

ka. (118) apne gunāhoñ ka yàni us din koi rihāyi ki soorat nahi, na àƶāb se 

bach sakte ho, na apne aàmāl-e- qabeeha ka inkār kar sakte ho jo tumhāre 

aàmāl nāmon meiñ darj haiñ. (119) Imān lāne aur ita'at karne se. (120) ke 

tum par un ke aàmāl ki hifāzat lāzim ho. (121) aur woh tum ne ada kar diya 

( 122( )داMجلاب رملاا لبق اذٰ] ناZو ) khwah woh daulat o sarwat ho ya sahet o āfiyat ya 

amn o salamat ya jāh o martabat. ya aur koi (123) musibat o bala misl qahet 

o bimāri o tang dasti waghairah ke ro-numa ho. (124) yàni un ki na 

farmāniyoñ aur masiyatoñ ke sabab se. (125) ne'matoñ ko bhool jāta hai. 

(126) jaisa chāhta hai tasarruf farmāta hai, koi dakhl dene aur ai'terāz karne 

ki majāl nahi rakhta. (127) beta na de. (128) dukhtar na de. (129) ke us ke 

aulād hi na ho, woh mālik hai apni ne'mat ko jis tarah chāhe taqseem kare, 

jise jo chāhe de, ambiya àlaihimus salām meiñ bhi yeh sab soorateiñ pāyi jāti 

haiñ, Ḥazrat Looṭ o Ḥazrat Sho'aib alaihimas salām ke sirf betiyān theeiñ, 

koi beta na tha aur Ḥazrat Ibraheem àlaihis salatu was-salām ke sirf farzand 

they koi dukhtar huyi hi nahi aur Sayyid-e-ambiya Ḥabeeb-e-khuda 

Muḥammad mustafa sallal lāhu ta'ala àlaihi wasallam ko Allah ta'ala ne chār 

farzand ata farmaye aur chār sāhib zādiyāñ aur Ḥazrat Yahya aur Ḥazrat Isā 

àlaihis salām ke koi aulād hi nahi. (130) yàni be wāsta us ke dil meiñ ilqa 

farma kar aur ilhām karke bedāri meiñ ya khwāb meiñ, is meiñ Wahee ka 

wusool be wāsta sama' ke hai aur āyat meiñ ايًحْوَ لاَِّا  se yehi murād hai, is meiñ 

yeh qaid nahi ke is ḥal meiñ sāme' mutakallim ko dekhta ho ya na dekhta ho. 

Mujāhid se manqool hai ke Allah ta'ala ne Ḥazrat Dawood àlaihis salām ke 

seena-e-mubārak meiñ Zaboor ki wahee farmayi aur Ḥazrat Ibraheem àlaihis 

salām ko zabh-e-farzand ki khwāb meiñ wahee farmayi aur Sayyid-e-ālam 

sallal lāhu ta'ala àlaihi wasallam se me'rāj meiñ isi tarah ki wahee farmayi jis 

ka َوَْافbٰٓ وَْا آمَ ہٖدِبْعَ لىِٰاbٰ  meiñ bayān hai, yeh sab isi qism meiñ dākhil haiñ, ambiya 

àlaihimus salātu was-salām ke khwāb ḥaq hote haiñ jaisa ke ḥadeeṣ shareef 

meiñ wārid hai ke ambiya ke khwāb wahee haiñ. (Tafseer-e-Abis-sa'ood o 

Kabeer o Madārik o Zarqāni alal mawāhib waghairah) (131) yàni Rasool 

pas-e-parda us ka kalām sune, is tareeq-e-wahee meiñ bhi koi wāsta nahi, 

magar sāme' ko is ḥal meiñ mutakallim ka deedar nahi hota. Ḥazrat Moosa 

àlaihis salām isi tarah ke kalām se musharraf farmaye gaye. Shān-e-Nuzool: 

yahood ne Ḥuzoor pur noor Sayyid-e-ālam sallal lāhu ta'ala àlaihi wasallam 

se kaha tha ke agar āp Nabi haiñ to Allah ta'ala se kalām karte waqt us ko 

kyoñ nahi dekhte jaisa ke Ḥazrat Moosa àlaihis salatu was-salām dekhte 

they. Ḥuzoor Sayyid-e-ālam sallal lāhu ta'ala àlaihi wasallam ne jawāb diya 

ke Ḥazrat Moosa àlaihis salām nahi dekhte they aur Allah ta'ala ne yeh āyat 

nāzil farmayi. Mas'ala: Allah ta'ala is se pāk hai ke us ke liye koi aisa parda 

ho jaisa jismāniyāt ke liye hota hai, us parde se murād sāme' ka duniya meiñ 

deedār se mehjoob hona hai. (132) is tareeq-e-waḥee meiñ Rasool ki taraf 

firishte ki wasatat hai. (133) aey Sayyid-e-ālam Khātimul mursaleen sallal 

lāhu ta'ala àlaihi wasallam. (134) yàni Qur'an-e-pāk jo diloñ meiñ zindagi 

paida karta hai. (135) yàni Qur'an shareef ko. (136) yàni deen-e-islām. (137) 

jo Allah ta'ala ne apne bandoñ ke liye muqarrar farmayi.  

(1) Soora-e-Zukhruf Makkiya hai, is soorat meiñ sāt ruku, nawāsi āyateiñ 

aur teen hazār chār sau harf haiñ. (2) yàni Qur'an-e-pāk ki, jis meiñ hidāyat o 

dalālat ki rāheiñ juda juda aur wāzeh kar deeiñ aur ummat ke tamām shar'ee 

zarooriyat ko bayān farma diya. (3) is ke ma'āni o ahkām ko. (4) asl-e-kitāb 

se murād lauh-e-meḥfooz hai, Qur'an-e- kareem is meiñ sabt hai. (5) yàni 

tumhāre kufr meiñ had se badhne ki waja se kya hum tumheiñ mohmal 

chhod deiñ aur tumhāri taraf se wahee-e-Qur'an ka rukh pher deiñ aur 

tumheiñ amr o nahi kuchh na kareñ. Māna yeh haiñ ke hum aisa na kareñge. 

Ḥazrat Qatāda ne farmaya ke khuda ki qasam agar yeh Qur'an-e- pāk utha 

liya jāta us waqt jabke is ummat ke pehle logoñ ne is se ae'rāz kiya tha to 

woh sab halāk ho jāte lekin us ne apni rehmat o karam se is Qur'an ka nuzool 

jāri rakha. (6) jaisa āp ki qaum ke log karte haiñ,  kuffār ka qadeem se yeh 

mamool chala āya hai. (7) aur har tarah ka zor o quwwat rakhte they, āp ki 

ummat ke log jo pehle kuffār ki chāl chalte haiñ, unheiñ darna chāhiye ke 

kahiñ un ka bhi wohi anjām na ho jo un ka huwa ke zillat o ruswayi ki 

aqoobatoñ se halāk kiye gaye. (8) yàni mushrikeen se. (9) yàni iqrār karenge 

ke āsmān o zameen ko Allah ta'ala ne banāya aur yeh bhi iqrār karenge ke 

woh izzat o ìlm wāla hai, ba wujood is iqrār ke ba'as ka inkār kaisi inteha 

daraje ki jihālat hai. Is ke bàd Allah ta'ala apne izhār-e-qudrat ke liye apne 

masnoo'āt ka ƶikr farmāta hai aur apne ausāf o shān ka izhār karta hai. (10) 

safaroñ meiñ apne manāzil o maqāsid ki taraf. (11) tumhāri ḥājaton ki qadr 

na itna kam ke is se tumhāri ḥājateiñ poori na hoñ, na itna ziyāda ke qaum-e-

Nooh ki tarah tumheiñ halāk kar de. (12) apni qabroñ se zinda karke. (13) 

yàni tamām asnāf o anwā'. Kaha gaya hai ke Allah ta'ala fard hai zid aur nid 

aur zaujiyat se munazza o pāk hai, us ke siwa khalq meiñ jo hai zauj hai. 

(14) khushki aur tari ke safar meiñ. (15) ākhir kār. Muslim shareef ki ḥadeeṣ 

meiñ hai Sayyid-e-ālam sallal lāhu ta'ala àlaihi wasallam jab safar meiñ 

tashreef le jāte to apne nāqa par sawār hote waqt pehle ّللدمحلا ٰ4  padhte, phir 

هللا ناحبس  aur برکا هللا , yeh sab teen teen bār phir yeh āyat padhte ُاذَٰ] انََل رَخَّسَ یْذَِّلا نَحٰبْس 

۔نَوْبُِلقَنْمَُل انَِّبرَ لىِٰا آَّنِاوَ ،ينَِْنرِقْمُ 4َٗل انَّکُ امَوَ   aur is ke bàd aur dua'eiñ padhte aur jab Ḥuzoor 

Sayyid-e-ālam sallal lāhu ta'ala àlaihi wasallam kashti meiñ sawār hote to 

farmāte سٰرْمُوَ اَ]رٖجْمَ اللهِا مِسِْبMَ۔مٌيْحِرَّ رٌوْفُغََلْ بىِّرَ نَِّا ط ا  (16) yàni kuffār ne is iqrār ke ba-

wujood ke Allah ta'ala āsmān o zameen ka khāliq hai yeh sitam kiya ke 

malāika ko Allah ta'ala ki betiyān bataya aur aulād sāhib-e-aulād ka juz hoti 

hai, ƶālimoñ ne Allah tabarak o ta'ala ke liye juz qarār diya, kaisa àzeem 

jurm hai. (17) jo aisi bātoñ ka qāil hai. (18) us ka kufr zāhir hai. (19) adna 

apne liye aur āla tumhāre liye, kaise jāhil ho, kya bakte ho. (20) yàni beti ki 

ke tere ghar meiñ beti paida huyi hai. (21) ke Ma'āz Allah woh beti wāla hai. 

(22) aur beti ka hona is qadr na-gawār samjhe ba-wujood is ke khuda-e-pāk 

ke liye betiyān batāye ( 23( )کَلِذٰ نْعَُ الله یٰلاَعَت ) kāfir Ḥazrat Rahmān ke liye 

aulād ki qismon meiñ se tajweez karte haiñ. (24) yàni zewaroñ ki zaib o 

zeenat meiñ nāz o nazākat ke sāth parwarish pāye. Fāida: is se ma'loom 

huwa ke zewar se tazayyan daleel-e- nuqsān hai to mardoñ ko is se ijtināb 

chāhiye, parhez gāri se apni zeenat kareñ. Ab āge āyat meiñ ladki ki ek aur 

kamzori ka izhār farmaya jāta hai. (25) yàni apne zo'f-e-ḥal aur qillat-e-aql 

ki waja se Ḥazrat Qatāda radiyallahu ta'ala ànhu ne farmaya ke aurat jab 

guftagu karti hai aur apni ta'eed meiñ koi daleel pesh karna chāhti hai to 

aksar aisa hota hai ke woh apne khilāf daleel pesh kar deti hai. (26) ḥāsil yeh 

hai ke firishtoñ ko khuda ki betiyān batāne meiñ be deenon ne teen kufr kiye, 

ek to Allah ta'ala ki taraf aulād ki nisbat, doosre is zaleel cheez ka us ki taraf 

mansoob karna jis ko woh khud bahut hi haqeer samajhte haiñ aur apne liye 

gawāra nahi karte, teesre malāika ki tauheen unheiñ betiyān batāna. 

(Madārik) ab is ka rad farmaya jāta hai. (27) firishtoñ ka muzakkar ya 

mo'annas hona aisi cheez to hai nahi jis par koi aqli daleel qāim ho sake aur 

un ke pās khabar koi āyi nahi to jo kuffār in ko mo'annas qarār dete haiñ un 

ka zariya-e-ìlm kya  hai? kya un ki paidāish ke waqt maujood they aur unhoñ 

ne mushahida kar liya hai? jab yeh bhi nahi to mahez jāhilāna gumrahi ki bāt 

hai. (28) yàni kuffār ka firishtoñ ke mo'annas hone par gawāhi dena likh liya 

jāye ga. (29) ākhirat meiñ aur is par saza di jāye gi. Sayyid-e-ālam sallal lāhu 

ta'ala àlaihi wasallam ne kuffār se daryāft farmaya ke tum firishtoñ ko khuda 

ki betiyāñ kis tarah kehte ho? tumhāra zaryia-e-ìlm kya hai? unhoñ ne kaha 

hum ne apne bāp dāda se suna hai aur hum gawāhi dete haiñ woh sach-che 

they. Is gawāhi ko Allah ta'ala ne farmaya ke likhi jāye gi aur is par jawāb 

ṭalab hoga. (30) yàni malāika ko. Maṭlab yeh tha ke agar malāika ki parastish 

karne se Allah ta'ala rāzi na hota to hum par àƶāb nāzil karta aur jab àƶāb na 

āya to hum samajhte haiñ ke woh yehi chāhta hai, yeh unhoñ ne aisi bāṭil bāt 

kahi jis se lāzim āye ke tamām jurm jo duniya meiñ hote haiñ un se khuda 

rāzi hai, Allah ta'ala un ki takƶeeb farmāta hai. (31) woh raza-e- ilāhi ke 

jānne wāle hi nahi. (32) jhoot bakte haiñ. (33) aur is meiñ ghair khuda ki 

parastish ki ijāzat hai aisa nahi, yeh bāṭil hai aur is ke siwa bhi un ke pās koi 

hujjat nahi hai. (34) ānkheiñ meech kar be soche samjhe un ka itteba karte 

haiñ, woh makhlooq parasti kiya karte they, matlab yeh hai ke is ki koi 

daleel ba-juz is ke nahi hai ke yeh kām woh bāp dāda ki pairwi meiñ karte 

haiñ, Allah ta'ala farmāta hai ke un se pehle bhi aisa hi kaha karte they. (35) 

is se ma'loom huwa ke bāp dāda ki andhe ban kar pairwi karna kuffār ka 

qadeemi maraz hai aur unheiñ itni tameez nahi ke kisi ki pairwi karne ke liye 

yeh dekh lena zaroori hai ke woh seedhi rāh par ho, chunāncha. (36) deen-e-

ḥaq. (37) yàni is deen se. (38) agarche tumhāra deen haqq o ṣawāb ho magar 

apne bāp dāda ka deen chhodne wāle nahi chāhe woh kaisa hi ho, is par 

Allah ta'ala irshād farmāta hai. (39) yàni Rasooloñ ke na mānne wāloñ aur 

unheiñ jhutlāne wāloñ se. (40) yàni Ḥazrat Ibraheem àlaihis salām ne apne is 

tawheedi kalme ko jo farmaya tha ke maiñ bezār hooñ tumhāre ma'boodoñ 

se siwāye us ke jis ne mujh ko paida kiya. (41) to āp ki aulād meiñ 

muwahhid aur tawheed ke dā'yi hamesha rahenge. (42) shirk se aur yeh 

deen-e-barhaq qabool kareñ. Yahān Ḥazrat Ibraheem àlaihis salatu was-

salām ka ƶikr farmāne meiñ tambeeh hai ke aey ahl-e-Makkah agar tumheiñ 

apne bāp dāda ka itteba karna hi hai to tumhāre āba meiñ jo sab se behtar 

haiñ Ḥazrat Ibraheem àlaihis salām un ka itteba karo aur shirk chhod do aur 

yeh bhi dekho ke unhoñ ne apne bāp aur qaum ko rāh-e-rāst par nahi pāya to 

un se bezāri ka ae'lān farma diya. Is se ma'loom huwa ke jo bāp dāda rāh-e-

rāst par hoñ, deen-e-ḥaq rakhte hoñ un ka itteba kiya jāye aur jo bāṭil par 

hoñ, gumrāhi meiñ hoñ un ke tariqe se bezāri ka ai'lān kiya jāye. (43) yàni 

kuffār-e-Makkah ko. (44) darāz umreiñ ata farmayiñ  aur un ke kufr ke ba'is 

un par àƶāb nāzil karne meiñ jaldi na ki. (45) yàni Qur'an shareef. (46) yàni 

Sayyid-e- ambiya sallal lāhu ta'ala àlaihi wasallam raushan tareen āyāt o 

mo'jizāt ke sāth raunaq afroz huwe aur āp ne shar'ee ahkām wāzeh taur par 

bayān farmaye aur hamāre is inām ka ḥaq yeh tha ke us Rasool-e- mukarram 

sallal lāhu ta'ala àlaihi wasallam ki ita'at karte lekin unhoñ ne aisa na kiya. 

(47) Makkah mukarrama o tāif. (48) jo kaseerul-māl jat-they dār ho jaise ke 

Makkah mukarrama meiñ Waleed bin Mugheera aur tāif meiñ Urwa bin 

Mas'ood saqafi, Allah ta'ala un ki is bāt ka rad farmāta hai. (49) yàni kya 

nubuwwat ki kunjiyān un ke hāth meiñ haiñ ke jis ko chāheiñ de deiñ, kis 

qadr jāhilāna bāt kehte haiñ. (50) to kisi ko ghani kiya, kisi ko faqeer, kisi ko 

qawi, kisi ko za'eef, Makhlooq meiñ koi hamāre ḥukm ko badalne aur 

hamāri taqdeer se bāhar nikalne ki qudrat nahi rakhta to jab duniya jaisi 

qaleel cheez meiñ kisi ko majāl-e-ae'terāz nahi to nubuwwat jaise mansab-e-

āli meiñ kya kisi ko dam mārne ka mauqa hai? Hum jise chāhte haiñ ghani 

karte haiñ, jise chāhte haiñ makhdoom banāte haiñ, jise chāhte haiñ faqeer 

karte haiñ, jise chāhte haiñ khādim banāte haiñ, jise chāhte haiñ Nabi banāte 

haiñ, jise chāhte haiñ ummati banāte haiñ, Ameer kya koi apni qābiliyat se 

ho jāta hai? hamāri ata hai jise jo chāheiñ kareñ. (51) quwwat o daulat 

waghairah dunyawi ne'mat meiñ. (52) yàni māl-dār faqeer ki hansi kare, yeh 

Qurtabi ki tafseer ke mutābiq hai, aur doosre mufassireen ne ُا�یرِخْس  hansi 

banāne ke màna meiñ nahi liya hai balke aàmāl o ash'ghāl ke musakhkhar 

banāne ke màna meiñ liya hai, is soorat meiñ màna yeh hoñge ke hum ne 

daulat o māl meiñ logoñ ko mutafawat kiya tāke ek doosre se māl ke zariye 

khidmat le aur duniya ka nizām mazboot ho, ghareeb ko zariya-e-ma'āsh 

hāth āye aur māl-dār ko kām karne wāle baham pahoñcheiñ to is par kaun 

ae'terāz kar sakta hai ke fulāñ ko kyoñ ghani kiya aur fulāñ ko faqeer aur jab 

dunyawi umoor meiñ koi shakhs dam nahi mār sakta to nubuwwat jaise 

rutba-e-āli meiñ kisi ko kya tāb-e-sukhan o haqq-e-aìterāz? us ki marzi jis ko 

chāhe sarfaraz farmaye. (53) yàni jannat. (54) yàni us māl se behtar hai jis ko 

duniya meiñ kuffār jama karke rakhte haiñ. (55) yàni agar is ka lihāz na hota 

ke kāfiroñ ko farrākhi-e-aish meiñ dekh kar sab log kāfir ho jāyeñ ge. (56) 

kyoñ ke duniya aur us ke sāmān ki hamāre nazdeek kuchh qadr nahi, woh 

sareeatuz-zawāl hai. (57) jinheiñ duniya ki chāhat nahi. Tirmiƶi ki ḥadeeṣ 

meiñ hai ke agar Allah ta'ala ke nazdeek duniya mach-chhar ke par ke 

barābar bhi qadr rakhti to kāfir ko is se ek piyās pāni na deta. (  ثيدح یذمترلا لاق

بيرغ نسح ) doosri ḥadeeṣ meiñ hai ke Sayyid-e-ālam sallal lāhu ta'ala àlaihi 

wasallam niyāz mandoñ ki ek jamāt ke sāth tashreef le jāte they, rāste meiñ 

ek murda bakri dekhi, farmaya dekhte ho is ke mālikon ne ise bahut be-qadri 

se phenk diya, duniya ki Allah ta'ala ke nazdeek itni bhi qadr nahi jitni bakri 

wāloñ ke nazdeek is mari bakri ki ho. ( نسح ثيدح لاقو یذمترلا 4ٗجرخا ) Ḥadeeṣ: 

Sayyid-e-ālam Alaihis salātu was-salām ne farmaya ke jab Allah ta'ala apne 

kisi bande par karam farmāta hai to usey duniya se aisa bachāta hai jaisa tum 

apne bimār ko pāni se bachāo. ( بيرغ نسح لاقو یذمترلا ) Ḥadeeṣ: duniya momin ke 

liye qaid khāna aur kāfir ke liye jannat hai. (58) yàni Qur'an pāk se andha 

ban jāye ke is ki hidāyatoñ ko na dekhe aur un se fāida na uthāye. (59) yàni 

andha banne wāloñ ko. (60) woh andha banne wāle ba-wujood gumrāh hone 

ke. (61) roz-e-qiyamat. (62) ḥasrat o nadāmat. (63) zāhir o ṣābit ho gaya ke 

duniya meiñ shirk karke. (64) jo gosh-e-qabool nahi rakhte. (65) jo chashm-

e-ḥaq beeiñ se mehroom haiñ. (66) jin ke naseeb meiñ imān nahi. (67) yàni 

unheiñ àƶāb karne se pehle tumheiñ wafāt deiñ. (68) āp ke bàd. (69) tumhāre 

hayāt meiñ un par apna woh àƶāb. (70) hamāri kitāb Qur'an-e-majeed. (71) 

Qur'an shareef. (72) ke Allah ta'ala ne tumheiñ nubuwwat o ḥikmat ata 

farmayi. (73) yàni ummat ke liye ke unheiñ is se hidāyat farmayi. (74) roz-e-

qiyamat ke tum ne Qur'an ka kya ḥaq ada kiya? is ki kya tàzeem ki? is 

ne'mat ka kya shukr baja lāye? (75) Rasooloñ se sawāl karne ke màna yeh 

haiñ ke un ke adyān o milal ko talāsh karo, kahiñ bhi kisi Nabi ki ummat 

meiñ But parasti rawa rakhi gayi hai aur aksar mufassireen ne is ke màna 

yeh bayān kiye haiñ ke momineen ahl-e- kitāb se daryāft karo ke kya kabhi 

kisi Nabi ne ghairullah ki ibādat ki ijāzat di tāke mushrikeen par ṣābit ho 

jāye ke makhlooq parasti na kisi Rasool ne batāyi na kisi kitāb meiñ āyi yeh 

bhi ek riwāyat hai ke shab-e- me'rāj Sayyid-e-ālam sallal lāhu ta'ala àlaihi 

wasallam ne Baitul-Maqdis meiñ tamām ambiya ki imāmat farmayi, jab 

Ḥuzoor namāz se fārigh huwe Jibreel-e-ameen ne àrz kiya ke aey sarwar-e-

akram apne se pehle ambiya se daryāft farma lijiye ke kya Allah ta'ala ne 

apne siwa kisi aur ki ibādat ki ijāzat di, Ḥuzoor sallal lāhu ta'ala àlaihi 

wasallam ne farmaya ke is suwāl ki kuchh ḥājat nahi yàni is meiñ koi shak hi 

nahi ke tamām ambiya tawheed ki dāwat dete āye, sab ne makhlooq parasti 

ki mumāniat farmayi. (76) jo Moosa àlaihis salām ki risālat par dalālat karti 

thi. (77) aur un ko jādu batāne lage. (78) yàni har ek nishāni apni 

khusoosiyat meiñ doosri se badhi chadhi thi, murād yeh hai ke ek se ek āla 

thi. (79) kufr se imān ki taraf aur yeh àƶāb qahet sāli aur toofān o tiddi 

waghairah se kiye gaye, yeh sab Ḥazrat Moosa ala nabiyyina o àlaihis salātu 

was-salām ki nishāniyān theeiñ jo un ki nubuwwat par dalālat karti theeiñ 

aur un meiñ ek se ek baland o bāla thi. (80) àƶāb dekh kar Ḥazrat Moosa 

àlaihis salām se. (81) yeh kalma un ke urf aur muhāware meiñ bahut tàzeem 

o takreem ka tha, woh ālim o māhir o hāziq-e-kāmil ko jādugar kaha karte 

they aur is ka sabab yeh tha ke un ki nazar meiñ jādu ki bahut azmat thi aur 

woh is ko sifat-e-madah samajhte they, is liye unhoñ ne Ḥazrat Moosa 

àlaihis salām ko ba waqt-e-iltija is kalme se nida ki, kaha. (82) woh àhed ya 

to yeh hai ke āp ki dua mustajāb hai ya nubuwwat ya imān lāne wāloñ aur 

hidāyat qabool karne wāloñ par se àƶāb utha lena. (83) imān lāyenge. 

Chunāncha Ḥazrat Moosa àlaihis salām ne dua ki aur un par se àƶāb utha 

liya gaya. (84) imān na lāye kufr par musir rahe. (85) bahut iftikhār ke sāth. 

(86) yeh darya-e-neel se nikli huyi badi badi nehreiñ theeiñ jo Fir'aun ke qasr 

ke neeche jāri theeiñ. (87) meri àzmat o quwwat aur shān o sutuwat, Allah 

ta'ala ki àjeeb shān hai khalifa Rasheed ne jab yeh āyat padhi aur hukoomat-

e-Misr par Fir'aun ka ghuroor dekha to kaha ke maiñ woh Misr apne adna 

ghulam ko de doonga. chunāncha unhoñ ne Misr Khateeb ko de diya jo un 

ka ghulam tha aur wazu karāne ki khidmat par mamoor tha. (88) yàni kya 

tumhāre nazdeek ṣābit ho gaya aur tum ne samajh liya ke maiñ behtar hooñ. 

(89) yeh us be-imān mutakabbir ne Ḥazrat Moosa àlaihis salām ki shān meiñ 

kaha. (90) zabān meiñ girah hone ki waja se, jo bachpan meiñ āg mooñh 

meiñ rakhne se pad gayi thi aur yeh us mal'oon ne jhoot kaha kyoñ ke āp ki 

dua se Allah ta'ala ne zabān-e-aqdas ki woh girah zāil kar di thi lekin Fir'auni 

pehle hi khayāl meiñ they. Āge phir usi Fir'aun ka kalām ƶikr farmaya jāta 

hai. (91) yàni agar Ḥazrat Moosa àlaihis salām sach-che haiñ aur Allah ta'ala 

ne un ko wājibul-ita'at sardār banāya hai to unheiñ sone ka kangan kyoñ nahi 

pehnāya yeh bāt us ne apne zamāne ke dastoor ke mutābiq kahi ke us 

zamāne meiñ jis ko sardār banāya jāta tha us ko sone ke kangan aur sone ka 

tauq pehnāya jāta tha. (92) aur us ke sidq ki gawāhi dete. (93) un jāhilon ki 

aql khabt kar di unheiñ behla phusla liya. (94) aur Ḥazrat Moosa àlaihis 

salām ki takƶeeb karne lage. (95) ke bàd wāle un ke ḥal se nasihat o ibrat 

hāsil kareñ. (96) Shān-e-Nuzool: Jab Sayyid-e-ālam sallal lāhu ta'ala àlaihi 

wasallam ne quraish ke sāmne yeh āyat َجَ بُصَحَ اللهِا نِوْدُ نْمِ نَوْدُبُعَْت امَوMََّمَن  padhi jis ke 

màna yeh haiñ ke aey mushrikeen tum aur jo cheez Allah ke siwa tum poojte 

ho sab jahannam ka eeñdhan hai, yeh sun kar mushrikeen ko bahut gussa āya 

aur Ibn-e-zab'ari kehne laga ya Muḥammad (sallal lāhu ta'ala àlaihi 

wasallam) kya yeh khās hamāre aur hamāre màboodoñ hi ke liye hai ya har 

ummat o garoh ke liye? Sayyid-e-ālam sallal lāhu ta'ala àlaihi wasallam ne 

farmaya ke yeh tumhāre aur tumhāre màboodoñ ke liye bhi hai aur sab 

ummatoñ ke liye bhi, is par us ne kaha ke āp ke nazdeek Isā bin Maryam 

Nabi haiñ aur āp un ki aur un ki wālida ki tareef karte haiñ aur āp ko 

ma'loom hai ke nasāra un donoñ ko poojte haiñ aur Ḥazrat Uzair aur firishte 

bhi pooje jāte haiñ yàni yahood waghairah un ko poojte haiñ to agar yeh 

hazrāt (Ma'āz Allah) jahannam meiñ hoñ to hum rāzi haiñ ke hum aur 

hamāre ma'bood bhi in ke sāth hoñ aur yeh keh kar kuffār khoob hanse, is 

par yeh āyat Allah ta'ala ne nāzil farmayi: ل تْقَبَسَ نَيْذَِّلا نَِّاMَُْنْعَ کَئِٰٓلوُا نىٰٓسْحُْلا انَّمِّ مMَنَوْدُعَبْمُ ا  

aur yeh āyat nāzil huyi َ4يلآا مََيرْمَ نُْبا بَرِضُ امََّلو  jis ka maṭlab yeh hai ke jab Ibn-e-

Zab'ari ne apne màboodoñ ke liye Ḥazrat Isā bin Maryam ki miṣāl bayān ki 

aur Sayyid-e-ālam sallal lāhu ta'ala àlaihi wasallam se mujādla kiya ke 

nasāra unheiñ poojte haiñ to quraish us ki is bāt par hansne lage. (97) yàni 

Ḥazrat Isā àlaihis salām. Maṭlab yeh tha ke āp ke nazdeek Ḥazrat Isā àlaihis 

salām behtar haiñ to agar (Ma'āz Allah) woh jahannam meiñ huwe to hamāre 

ma'bood yàni but bhi huwa kareñ kuchh parwa nahi, is par Allah ta'ala 

farmāta hai. (98) yeh jānte huwe ke woh jo kuchh keh rahe haiñ bāṭil hai aur 

āyat-e-kareema هللا نِوْدُ نْمِ نَوْدُبُعَْت امَوَ مْلحَُّنِا  se sirf But murād haiñ, Ḥazrat Isā o 

Ḥazrat Uzair aur malāika koi murād nahi liye ja sakte, Ibn-e-Zab'ari arab tha, 

arabi zabān ka jānne wāla tha, yeh us ko khoob ma'loom tha ke نودبعت ام  meiñ 

jo 'Ma' hai us ke màna cheez ke haiñ, is se ghair zawil-uqool murād hote 

haiñ lekin ba-wujood is ke us ka zabān-e-arab ke usool se jāhil ban kar 

Ḥazrat Isā aur Ḥazrat Uzair aur malāika ko is meiñ dākhil karna kath hujatti 

aur jahal parwari hai. (99) bāṭil ke darpai hone wāle, ab Ḥazrat Isā àlaihis 

salātu was-salām ki nisbat irshād farmaya jāta hai (100) nubuwwat ata farma 

kar. (101) apni qudrat ka ke bighair bāp ke paida kiya. (102) aey ahl-e-

Makkah hum tumheiñ halāk kar dete aur. (103) jo hamāri ìbādat o itā'at 

karte. (104) yàni Ḥazrat Isā àlaihis salām ka āsmān se utarna alāmāt-e-

qiyamat meiñ se hai. (105) yàni meri hidayat o shari'at ka itteba' karna. (106) 

shari'at ke itteba' ya qiyamat ke yaqeen ya deen-e-ilāhi par qāim rehne se. 

(107) yàni mo'jizāt. (108) yàni nubuwwat aur Injeeli ahkām. (109) Taurāt ke 

ahkām meiñ se. (110) Ḥazrat Isā àlaihis salām ka kalām-e- mubarak tamām 

ho chuka, āge nasrāniyoñ ke shirkoñ ka bayān farmaya jāta hai. (111) Ḥazrat 

Isā àlaihis salām ke bàd un meiñ se kisi ne kaha ke Isā khuda they, kisi ne 

kaha khuda ke bete, kisi ne kaha teen meiñ ke teesre, gharaz nasrāni firqe 

firqe ho gaye Yaqoobi, Nastoori, Malkāni, Sham'ooni. (112) jinhoñ ne 

Ḥazrat Isā àlaihis salām ke bāre meiñ kufr ki bāteiñ kahiñ. (113) yàni roz-e-

qiyamat ke. (114) yàni deeni dosti aur woh maḥabbat jo Allah ta'ala ke liye 

hai bāqi rahe gi. Ḥazrat Ali-e- Murtuza radiyallahu ta'ala ànhu se is āyat ki 

tafseer marwi hai, āp ne farmaya do dost momin aur do dost kāfir, momin 

dostoñ meiñ ek mar jāta hai to bargāh-e-ilāhi meiñ àrz karta hai ya Rab fulān 

mujhe teri aur tere Rasool ki farmāñ bardāri ka aur neki karne ka ḥukm karta 

tha aur mujhe burayi se rokta tha aur khabar deta tha ke mujhe tere Ḥuzoor 

hāzir hona hai, ya Rab is ko mere bàd gumrāh na kar aur is ko hidayat de 

jaisi meri hidayat farmayi aur is ka ikrām kar jaisa mera ikrām farmaya, jab 

us ka momin dost mar jāta hai to Allah ta'ala donoñ ko jama karta hai aur 

farmāta hai ke tum meiñ har ek doosre ki tareef kare to har ek kehta hai ke 

yeh ach-chha bhai hai, ach-chha dost hai, ach-chha rafeeq hai. aur do kāfir 

dostoñ meiñ se jab ek mar jāta hai to dua karta hai, ya Rab fulān mujhe teri 

aur tere Rasool ki farmān bardāri se mana karta tha aur badi ka ḥukm deta 

tha, neki se rokta tha aur khabar deta tha ke mujhe tere Ḥuzoor hāzir hona 

nahi, to Allah ta'ala farmāta hai ke tum meiñ se har ek doosre ki tareef kare 

to un meiñ se ek doosre ko kehta hai bura bhai, bura dost, bura rafeeq. (115) 

yàni jannat meiñ tumhāra ikrām hoga, ne'mateiñ di jāyeñ gi, aise khush kiye 

jāo ge ke tumhāre chehroñ par khushi ke āsār numoodār hoñge. (116) anwā' 

o aqsām ki ne'mateiñ. (117) jannati darakht samar dār, sada bahār haiñ, un ki 

zaib o zeenat meiñ farq nahi āta. Ḥadeeṣ shareef meiñ hai ke agar koi un se 

ek phal lega to darakht meiñ us ki jagah do phal numoodār ho jāyeñ ge. 

(118) yàni kāfir. (119) rehmat ki ummeed bhi na hogi. (120) ke sar-kashi o 

na farmāni karke is ḥal ko pahoñche. (121) jahannam ke darogha ko ke. 

(122) yàni maut de de, mālik se darkhwast kareñge ke woh Allah tabarak o 

ta'ala se un ki maut ki dua kare. (123) hazār baras bàd. (124) àƶāb meiñ 

hamesha kabhi is se rihāyi na pāo ge, na maut se, na aur kisi tarah. Is ke bàd 

Allah ta'ala ahl-e- Makkah se khitāb farmāta hai. (125) apne Rasooloñ ki 

ma'rifat. (126) yàni kuffār-e-Makkah ne. (127) Nabi-e- kareem sallal lāhu 

ta'ala àlaihi wasallam ke sāth makr karne aur fareb se izā pahoñchāne ka aur 

dar- haqeeqat aisa hi tha ke quraish dārun-nadwa meiñ jama hokar Ḥuzoor 

Sayyid-e-ālam sallal lāhu ta'ala àlaihi wasallam ki izā rasāni ke liye ḥeele 

sochte they. (128) un ke is makr o fareb ka badla jis ka anjām un ki halākat 

hai. (129) hum zaroor sunte haiñ aur posheeda zāhir har bāt jānte haiñ, hum 

se kuchh nahi chhup sakta. (130) lekin us ke bach-cha nahi aur us ke liye 

aulād muhāl hai, yeh nafi-e-walad meiñ mubālgha hai. Shān-e-Nuzool: 

Nazar bin hāris ne kaha tha ke firishte khuda ki betiyān haiñ, is par yeh āyat 

nāzil huyi to Nazar kehne laga dekhte ho Qur'an meiñ meri tasdeeq ā gayi, 

Waleed ne kaha ke teri tasdeeq nahi huyi balke yeh farmaya gaya ke 

Rahmān ke walad nahi hai aur maiñ ahl-e-Makkah meiñ se pehla muwahhid 

hooñ, is se walad ki nafi karne wāla, is ke bàd Allah tabarak o ta'ala ki 

tanziya ka bayān hai. (131) aur us ke liye aulād qarār dete haiñ. (132) yàni jis 

lughu o bāṭil meiñ haiñ usi meiñ pade raheiñ. (133) jis meiñ àƶāb kiye jāyeñ 

ge aur woh roz-e-qiyamat hai. (134) yàni wohi ma'bood hai, āsmān o zameen 

meiñ usi ki ibādat ki jāti hai, us ke siwa koi ma'bood nahi. (135) yàni 

tawheed-e-ilāhi ki. (136) is ka ke Allah un ka Rab hai, aise maqbool bande 

imān dāroñ ki shafa'at kareñ ge. (137) yàni mushrikeen se. (138) aur Allah 

ta'ala ke khāliq-e-ālam hone ka iqrār kareñ ge. (139) aur ba-wujood is iqrār 

ke us ki tawheed o ibādat se phirte haiñ. (140) Sayyid-e-ālam Muḥammad 

Mustafa sallal lāhu ta'ala àlaihi wasallam. (141) Allah tabarak o ta'ala ka 

Ḥuzoor Sayyid-e-ālam sallal lāhu ta'ala àlaihi wasallam ke qaul-e-mubarak 

ki qasam farmāna Ḥuzoor ke ikrām aur Ḥuzoor ki dua o iltija ke aḥterām ka 

izhār hai. (142) aur unheiñ chhod do. (143) yeh salām-e-matārikat hai. is ke 

màna yeh haiñ ke hum tumheiñ chhodte haiñ aur tum se amn meiñ rehna 

chāhte haiñ. (   .apna anjām kār (144)  )داMجلاب رملاا لبق اذ] ناZو

(1) Soora-e-Dukhān Makkiyya hai, is meiñ teen ruku aur sattāwan ya unsath 

āyateiñ aur teen sau chhiyālees kalme aur ek hazār char sau ikattees harf 

haiñ. (2) yàni Qur'an-e-pāk ki jo halāl o ḥarām waghairah ahkām ka bayān 

farmāne wāla hai. (3) us rāt se ya shab-e-qadr murād hai ya shab-e-barāt, is 

shab meiñ Qur'an-e-pāk ba tamāma lauh-e-meḥfooz se āsmān-e-duniya ki 

taraf utāra gaya, phir wahāñ se Ḥazrat Jibreel bees sāl ke arse meiñ thoda 

thoda lekar nāzil huye, is shab ko shab-e-mubāraka is liye farmaya gaya ke 

is meiñ Qur'an-e-pāk nāzil huwa aur hamesha is shab meiñ khair o barkat 

nāzil hoti hai, dua'eiñ qabool ki jāti haiñ. (4) apne àƶāb ka. (5) sāl bhar ke 

arzāq o ājāl o ahkām. (6) apne Rasool Khātimul-ambiya Muḥammad 

Mustafa sallal lāhu ta'ala àlaihi wasallam aur un se pehle ambiya ko. (7) ke 

woh āsmān o zameen ka Rab hai to yaqeen karo ke Muḥammad Mustafa 

sallal lāhu ta'ala àlaihi wasallam us ke Rasool haiñ. (8) un ka iqrār ìlm o 

yaqeen se nahi balke un ki bāt meiñ hansi aur tamaskhur shāmil hai aur woh 

āp ke sāth istehza karte haiñ to Rasool-e-kareem sallal lāhu ta'ala àlaihi 

wasallam ne un par dua ki ke ya Rab unheiñ aisi haft sāla qahet ki musibat 

meiñ mubtala kar jaise sāt sāl ka qahet Ḥazrat Yusuf àlaihis salām ke 

zamāne meiñ bheja tha, yeh dua mustajāb huyi aur Ḥuzoor Sayyid-e-ālam 

sallal lāhu ta'ala àlaihi wasallam se irshād farmaya gaya. (9) chunāncha 

quraish par qahet sāli āyi aur yahāñ tak us ki shiddat huyi ke woh log murdār 

kha gaye aur bhook se is ḥal ko pahuñch gaye ke jab upar ko nazar uthāte, 

āsmān ki taraf dekhte to un ko dhuwa hi dhuwa ma'loom hota yàni zo'f se 

nigāhoñ meiñ kheergi ā gayi thi aur qahet se zameen khushk ho gayi, khāk 

udne lagi, ghubār ne hawa ko mukaddar kar diya. Is āyat ki tafseer meiñ ek 

qaul yeh bhi hai ke dhuweiñ se murād woh dhuwa hai jo alāmāt-e-qiyamat 

meiñ se hai aur qareeb-e- qiyamat zāhir hoga, mashriq o maghrib is se bhar 

jāyeñ ge, chālees roz o shab rahega, momin ki hālat to is se aisi ho jāye gi 

jaise zukām ho jāye aur kāfir mad-hosh hoñge, un ke nathno aur kānoñ aur 

badan ke surākhon se dhuwa niklega. (10) aur tere Nabi sallal lāhu ta'ala 

àlaihi wasallam ki tasdeeq karte haiñ. (11) yàni aisi hālat meiñ woh kaise 

nasihat māneiñ ge. (12) aur mo'jizāt-e-zāhirāt aur āyāt-e-bayyināt pesh farma 

chuka. (13) jis ko wahee ki ghashi tāri hone ke waqt jinnāt yeh kalimāt 

talqeen kar jāte haiñ. (Ma'āz Allah Ta'ala) (14) jis kufr meiñ they usi ki taraf 

lauto ge chunāncha aisa hi huwa, ab farmaya jāta hai ke us din ko yād karo. 

(15) us din se murād roz-e-qiyamat hai ya roz-e-badr. (16) yàni Ḥazrat 

Moosa àlaihis salām. (17) yàni bani israeel ko mere hawāle kar do aur jo 

shiddateiñ aur sakhtiyān un par karte ho us se rihāyi do. (18) apne sidq-e-

nubuwwat o risālat ki, jab Ḥazrat Moosa àlaihis salām ne yeh farmaya to 

Fir'auniyoñ ne āp ko qatl ki dhamki di aur kaha ke hum tumheiñ sang-sār kar 

deñge to āp ne farmaya. (19) yàni mera tawakkal o aetemād us par hai, 

mujhe tumhāri dhamki ki kuchh parwa nahi, Allah ta'ala mera bachāne wāla 

hai. (20) meri izā ke darpai na ho, unhoñ ne us ko bhi na màna. (21) yàni 

bani israeel. (22) yàni Fir'aun ma' apne lashkaroñ ke tumhāre darpai hoga, 

chunāncha Ḥazrat Moosa àlaihis salām rawāna huwe aur darya par pahuñch 

kar āp ne asā māra, us meiñ bāra raste khushk paida ho gaye, āp ma' bani 

israeel ke darya meiñ se guzar gaye, peechhe Fir'aun aur us ka lashkar ā raha 

tha, āp ne chāha ke phir asā mār kar darya ko mila deiñ tāke Fir'aun is meiñ 

se guzar na sake to āp ko ḥukm huwa. (23) tāke Fir'auni in rāston se darya 

meiñ dākhil ho jāyeiñ. (24) Ḥazrat Moosa àlaihis salām ko itminān ho gaya 

aur Fir'aun aur us ke lashkar darya meiñ gharq ho gaye aur un ka tamām māl 

o mata' aur samān yahin rah gaya. (25) ārāsta, pairāsta, muzayyañ. (26) aish 

karte, itrāte. (27) yàni bani israeel ko jo na un ke hum mazhab they, na rishte 

dār, na dost. (28) kyoñ ke woh imān dār na they aur imān dār jab marta hai 

to us par āsmān o zameen chalees roz tak rote haiñ, jaisa ke Tirmiƶi ki 

ḥadeeṣ meiñ hai Mujāhid se kaha gaya ke kya momin ki maut par āsmān o 

zameen rote haiñ? farmaya zameen kyoñ na roye us bande par jo zameen ko 

apne ruku o sujood se ābād rakhta tha aur āsmān kyoñ na roye us bande par 

jis ki tasbeeḥ o takbeer āsmān meiñ pahoñchti thi. Hasan ka qaul hai ke 

momin ki maut par āsmān wāle aur zameen wāle rote haiñ. (29) tauba 

waghairah ke liye àƶāb meiñ giriftār karne ke bàd. (30) yàni ghulami aur 

shāqqa khidmaton aur mehnaton se aur aulād ke qatl kiye jāne se jo unheiñ 

pahoñchta tha. (31) yàni bani israeel ko. (32) ke un ke liye darya meiñ 

khushk raste banāye, abr ko sāyebān kiya, Man o Salwa utāra, is ke ilawa aur 

ne'mateiñ deiñ. (33) kuffār-e-Makkah. (34) yàni is zindagāni ke bàd siwāye 

ek maut ke hamāre liye aur koi ḥal bāqi nahi, is se un ka maqsood ba'as yàni 

maut ke bàd zinda kiye jāne ka inkār karna tha jis ko agle jumle meiñ wāzeh 

kar diya. (Kabeer) (35) bàd-e-maut zinda karke. (36) is bāt meiñ ke hum bàd 

marne ke zinda karke uthāye jāyeñ ge, kuffār-e-Makkah ne yeh suwāl kiya 

tha ke Qusai bin kalāb ko zinda kar do, agar maut ke bàd kisi ka zinda hona 

mumkin ho, aur yeh un ki jāhilāna bāt thi kyoñ ke jis kām ke liye waqt 

mo'ayyan ho us ka us waqt se qabl wujood meiñ na āna us ke na mumkin 

hone ki daleel nahi hota aur na us ka inkār sahi hota hai, agar koi shakhs kisi 

naye jame huwe darakht ya paude ko kahe ke is meiñ se ab phal nikālo 

warna hum nahi māneñ ge ke is darakht se phal nikal sakta hai to us ko jāhil 

qarār diya jāye ga aur us ka inkār mahez humuq ya mukābara hoga. (37) yàni 

kuffār-e-Makkah zor o quwwat meiñ. (38) Tubba' humiri bādshah-e-Yaman 

sāhib-e-imān they aur un ki qaum kāfir thi jo nihāyat qawi, zor āwar, 

kaseerut-tadād thi. (39) kāfir ummatoñ meiñ se. (40) un ke kufr ke ba'is. (41) 

kāfir, munkir-e-ba'as. (42) agar marne ke bàd uthna aur ḥisāb o ṣawāb na ho 

to khalq ki paidāish mahez fana ke liye hogi aur yeh abas o la'ib hai, to is 

daleel se ṣābit huwa ke is dunyawi zindagi ke bàd ukhrawi zindagi zaroor hai 

jis meiñ ḥisāb o jaza ho. (43) ke tā'at par ṣawāb deiñ aur ma'siyat par àƶāb 

kareñ. (44) ke paida karne ki ḥikmat yeh hai aur hakeem ka fe'l àbas nahi 

hota. (45) yàni roz-e-qiyamat jis meiñ Allah tabarak o ta'ala apne bandoñ 

meiñ faisla farmaye ga. (46) aur qarābat o mahabbat nafa' na degi. (47) yàni 

kāfiroñ ki. (48) yàni siwāye momineen ke, ke woh ba iƶn-e-ilāhi ek doosre ki 

shafa'at kareñ ge. (Jumal) (49) thohad ek khabees, nihayat kadwa darakht hai 

jo ahl-e-jahannam ki khoorāk hoga. Ḥadeeṣ shareef meiñ hai ke agar ek qatra 

is thohad ka duniya meiñ tapka diya jāye to ahl-e-duniya ki zindagāni kharāb 

ho jāye. (50) Abu jahal ki aur us ke sāthiyoñ ki jo bade gunah gār haiñ. (51) 

jahannam ke firishtoñ ko ḥukm diya jāye ga ke. (52) yàni gunah gār ko. (53) 

aur us waqt dozakhi se kaha jāye ga ke. (54) is àƶāb ko. (55) malāika yeh 

kalima-e-ihānat aur tazleel ke liye kahen ge kyoñ ke Abu jahal kaha karta tha 

ke Bat'ha meiñ maiñ bada izzat wāla karam wāla hooñ, us ko àƶāb ke waqt 

yeh tāna diya jāye ga. Aur kuffār se yeh bhi kaha jāye ga ke. (56) àƶāb jo 

tum dekhte ho. (57) aur us par imān nahi lāte they, is ke bàd parhez gāroñ ka 

ƶikr farmaya jāta hai. (58) jahāñ koi khauf nahi. (59) yàni resham ke bareek 

o dabeez libās. (60) ke kisi ki pusht kisi ki taraf na ho. (61) yàni jannat meiñ 

apne jannati khādimoñ ko mewe hāzir karne ka ḥukm deñge. (62) ke kisi 

qism ka andesha hi na hoga, na mewe ke kam hone ka, na khatm ho jāne ka, 

na zarar karne ka, na aur koi. (63) jo duniya meiñ ho chuki. (64) us se najāt 

ata farmayi. (65) yàni arabi meiñ. (66) aur nasiḥat qabool kareñ aur imān 

lāyeiñ, lekin lāyeñ ge nahi. (67) un ke halāk o àƶāb ka. (68) tumhāri maut ke. 

( فيسلا ةِيآب ةخوس�م ةيلاا اذٰ] ليق )  

(1) yeh Soora-e-Jāsiya hai, is ka nām Soora-e-Shari'a bhi hai, yeh soorat 

Makkiya hai siwaye āyat ُاورُفِغَْي اوْنُمَاٰ نَيْذَِّلِل لْق  ke, is soorat meiñ chār ruku, 

saintees āyateiñ, chār sau atthāsi kalme, do hazār ek sau ikyānwe ḥarf haiñ. 

(2) Allah ta'ala ki qudrat aur us ki wehdāniyat par dalālat karne wāli. (3) yàni 

tumhāri paidāish meiñ bhi us ki qudrat o ḥikmat ki nishāniyān haiñ ke nutfa 

ko khoon banāta hai, khoon ko basta karta hai, khoon-e-basta ko gosht pāra, 

yahāñ tak ke poora insān bana deta hai. (4) ke kabhi ghat-te haiñ, kabhi 

badhte haiñ aur ek jāta hai doosra āta hai. (5) ke kabhi garam chalti hai kabhi 

sard, kabhi junoobi, kabhi shumāli, kabhi sharqi, kabhi gharbi. (6) yàni 

Nazar bin Hāris ke liye. Shān-e-nuzool: Kaha gaya hai ke yeh āyat Nazar bin 

hāris ke ḥaq meiñ nāzil huyi jo ajam ke qisse kahāñiyān suna kar logoñ ko 

Qur'an-e-pāk sunne se rokta tha aur yeh āyat har aise shakhs ke liye ām hai 

jo deen ko zarar pahoñchāye aur imān lāne aur Qur'an sunne se takabbur 

kare. (7) yàni apne kufr par. (8) imān lāne se. (9) yàni bàd-e-maut un ka 

anjām kār aur ma'āl dozakh hai. (10) māl jis par woh bahut nazān haiñ. (11) 

yàni but jin ko pooja karte they. (12) Qur'an shareef. (13) behri safaroñ se 

aur tijāraton se aur ghawwasi karne aur moti waghairah nikālne se. (14) us 

ke ne'mat o karam aur fazl o ihsān ka. (15) sooraj, chānd, sitāre waghairah. 

(16) chaupāye, darakht, nehreiñ waghairah. (17) jo din ke us ne momineen ki 

madad ke liye muqarrar farmaye, ya Allah ta'ala ke dinon se woh waqāye 

murād haiñ jin meiñ woh apne dushmanoñ ko giriftār karta hai. Baher-ḥal un 

ummeed na rakhne wāloñ se murād kuffār haiñ aur màna yeh haiñ ke kuffār 

se jo izā pahoñche aur un ke kalimāt jo takleef pahoñchāyeiñ, musalman un 

se dar-guzar kareñ, munāza'at na kareñ. ( لاتقلا ةيآب ةخوس�م ةيلآا نا ليقو ) Shān-e-Nuzool: 

is āyat ki shān-e-nuzool meiñ kayi qaul haiñ, ek yeh ke ghazwa-e-bani 

mustalaq meiñ musalman ber murisee' par utre, yeh ek kuwāñ tha Abdullah 

bin ubai munāfiq ne apne ghulam ko pāni ke liye bheja woh der meiñ āya to 

us se sabab daryāft kiya, us ne kaha ke Ḥazrat Umar radiyallahu ta'ala ànhu 

kuweiñ ke kināre par baithe they jab tak Nabi-e-kareem sallal lāhu ta'ala 

àlaihi wasallam ki aur Ḥazrat Abu bakr siddiq radiyallahu ta'ala ànhu ki 

mashkeiñ na bhar gayin us waqt tak unhoñ ne kisi ko pāni bharne na diya, 

yeh sun kar us bad-bakht ne un hazrāt ki shān meiñ gustākhāna kalme kahe. 

Ḥazrat Umar radiyallahu ta'ala ànhu ko is ki khabar huyi to āp talwār lekar 

tayyār huwe, is par yeh āyat nāzil huyi, is taqdeer par āyat Madani hogi. 

Maqātil ka qaul hai ke qabila bani ghaffār ke ek shakhs ne Makkah 

mukarrama meiñ Ḥazrat Umar radiyallahu ta'ala ànhu ko gāli di to āp ne us 

ko pakadne ka irāda kiya, is par yeh āyat nāzil huyi. Aur ek qaul yeh hai ke 

jab āyat َانًسَحَ اضًرْقَ اللهَا ضُرِقُْي یْذَِّلاذَ نْم  nāzil huyi to Fin'hās yahoodi ne kaha ke 

Muḥammad (sallal lāhu ta'ala àlaihi wasallam) ka Rab mohtāj ho gaya 

(Ma'āz Allah ta'ala) is ko sun kar Ḥazrat Umar radiyallahu ta'ala ànhu ne 

talwār kheeñchi aur us ki talāsh meiñ nikle, Ḥuzoor Sayyid-e-ālam sallal 

lāhu ta'ala àlaihi wasallam ne ādmi bhej kar unheiñ wāpas bulwa liya. (18) 

yàni un ke aàmāl ka. (19) neki aur badi ka ṣawāb aur àƶāb us ke karne wāle 

par hai. (20) woh nekoñ aur badoñ ko un ke aàmāl ki jaza dega. (21) yàni 

Taurāt. (22) un meiñ ba-kasrat ambiya paida karke. (23) halāl kashāish ke 

sāth Fir'aun aur us ki qaum ke amwāl o diyār ka mālik karke aur Man o 

Salwa nāzil farma kar. (24) yàni amr-e-deen aur bayān-e-halāl o ḥarām aur 

Sayyid-e-ālam sallal lāhu ta'ala àlaihi wasallam ke mab'oos hone ki. (25) 

Ḥuzoor Sayyid-e-ālam sallal lāhu ta'ala àlaihi wasallam ki  be'sat meiñ. (26) 

aur ìlm zawāl-e-ikhtilāf ka sabab hota hai aur yahāñ un logoñ ke liye ikhtilāf 

ka sabab huwa, is ka ba'is yeh hai ke ìlm un ka maqsood na tha balke 

maqsood un ka jāh o riyāsat ki talab thi, isi liye unhoñ ne ikhtilāf kiya. (27) 

ke unhoñ ne Sayyid-e-ālam sallal lāhu ta'ala àlaihi wasallam ki jalwa afrozi 

ke bàd apne jāh o riyasat ke andeshe se āp ke sāth hasad aur dushamni ki aur 

kāfir ho gaye. (28) yàni deen ke. (29) aey Ḥabeeb-e-khuda Muḥammad 

Mustafa sallal lāhu ta'ala àlaihi wasallam. (30) yàni raoosa-e-quraish ki jo 

apne deen ki dāwat dete haiñ. (31) sirf duniya meiñ, aur ākhirat meiñ un ka 

koi dost nahi. (32) duniya meiñ bhi aur ākhirat meiñ bhi, dar wāloñ se murād 

momineen haiñ aur āge Qur'an ki nisbat irshād hota hai. (33) ke is se unheiñ 

umoor-e-deen meiñ bināyi ḥāsil hoti hai. (34) kufr o ma'āsi ka. (35) yàni 

imān dāroñ aur kāfiroñ ki maut o ḥayāt barābar ho jāye, aisa hargiz nahi 

hoga kyoñ ke imān dār zindagi meiñ ta'at par qāim rahe aur kāfir badyoñ 

meiñ doobe rahe to un donoñ ki zindagi barābar na huyi, aise hi maut bhi 

yaksān nahi ke momin ki maut bashārat o rehmat o karāmat par hoti hai aur 

kāfir ki rehmat se mayoosi aur nadāmat par. Shān-e-Nuzool: Mushrikeen-e-

Makkah ki ek jamāt ne musalmanoñ se kaha tha ke agar tumhāri bāt ḥaq ho 

aur marne ke bàd uthna ho to bhi hameeiñ hi afzal raheñ ge jaisa ke duniya 

meiñ hum tum se behtar rahe, un ki rad meiñ yeh āyat nāzil huyi. (36) 

mukhālif sarkash, mukhlis farmān bardār ke barābar kaise ho sakta hai? 

Momineen jannāt-e-āliyāt meiñ izzat o karāmat aur aish o rāhat pāyeñ ge aur 

kuffār Asfalus-sāfileen meiñ zillat o ihānat ke sāth sakht tareen àƶāb meiñ 

mubtala hoñge. (37) ke us ki qudrat o wehdāniyat ki daleel ho. (38) nek neki 

ka aur bad badi ka, is āyat se ma'loom huwa ke is ālam ki paidāish se izhār-

e-adl o rehmat maqsood hai aur yeh poori tarah qiyamat hi meiñ ho sakta hai 

ke ahl-e-ḥaq aur ahl-e-bāṭil meiñ imtiyāz-e-kāmil ho, momin mukhlis 

darajāt-e-jannat meiñ hoñ aur kāfir na-farmān darakāt-e-jahannam meiñ. (39) 

aur apni khwahish ka tābe' ho gaya, jise nafs ne chāha poojne laga, 

mushrikeen ka yehi ḥal tha ke woh pat-thar aur sone aur chāñdi waghairah 

ko poojte they, jab koi cheez unheiñ pehli cheez se ach-chhi ma'loom hoti thi 

to pehli ko tod dete phenk dete, doosri ko poojne lagte. (40) ke us gumrāh ne 

ḥaq ko jān pehchān kar be-rāhi ikhtiyār ki. Mufassireen ne is ke yeh màna 

bhi bayān kiye haiñ ke Allah ta'ala ne us ke anjām kār aur us ke shaqi hone 

ko jānte huwe usey gumrāh kiya yàni Allah ta'ala pehle se jānta tha ke yeh 

apne ikhtiyār se rāh-e-ḥaq se munharif hoga aur gumrāhi ikhtiyār karega. 

(41) to us ne hidāyat o mo'izat ko na suna aur na samjha aur rāh-e-ḥaq ko na 

dekha. (42) munkireen-e-ba'as. (43) yàni is zindagi ke ilawa aur koi zindagi 

nahi. (44) yàni bāze marte haiñ aur bāze paida hote haiñ. (45) yàni roz o shab 

ka daura woh isi ko moassar aìteqād karte they aur malakul-maut ka aur ba 

ḥukm-e-ilāhi rooheiñ qabz kiye jāne ka inkār karte they aur har ek hādse ko 

daher aur zamāne ki taraf mansoob karte they aur Allah ta'ala farmāta hai. 

(46) yàni woh yeh bāt be ilmi se kehte haiñ. (47) khilāf-e- wāqe'. Mas'ala: 

Ḥawādiṣ ko zamāne ki taraf nisbat karna aur na-gawār hawādis roñuma hone 

se zamāne ko bura kehna mamnu' hai, ahadees meiñ is ki mumani'at āyi hai. 

(48) yàni Qur'an-e-pāk ki āyateiñ jin meiñ Allah ta'ala ke ba'as bādal-maut 

par qādir hone ki daleeleiñ mazkoor haiñ, jab kuffār un ke jawāb se ājiz hote 

haiñ. (49) zinda karke. (50) is bāt meiñ ke murde zinda karke uthāye jāyeñ 

ge. (51) duniya meiñ bàd is ke ke tum be jān nutfa they. (52) tumhāri umreiñ 

poori hone ke waqt. (53) zinda karke to jo parwardigār aisi qudrat wāla hai 

woh tumhāre bāp dada ke zinda karne par bhi bil-yaqeen qādir hai, woh sab 

ko zinda karega. (54) us ko ke Allah ta'ala murdoñ ko zinda karne par qādir 

hai aur un ka na jānna dalāil ki taraf multafit na hone aur ghaur na karne ke 

ba'is hai. (55) yàni us din kāfiroñ ka tote meiñ hona zāhir hoga. (56) yàni har 

deen wāle. (57) aur farmaya jāye ga. (58) yàni hum ne firishtoñ ko tumhāre 

amal likhne ka ḥukm diya tha. (59) jannat meiñ dākhil farmaye ga. (60) aur 

un par imān na lāte they. (61) murdoñ ko zinda karne ka. (62) woh zaroor 

āye gi to. (63) qiyamat ke āne ka. (64) yàni kuffār par ākhirat meiñ. (65) jo 

unhoñ ne duniya meiñ kiye they. Aur un ki sazayeiñ. (66) àƶāb-e-dozakh 

meiñ. (67) ke imān o ta'at chhod baithey. (68) jo tumheiñ is àƶāb se bacha 

sake. (69) ke tum us ke maftoñ ho gaye aur tum ne ba'as o hisāb ka inkār kar 

diya. (70) yàni ab un se yeh bhi matloob nahi ke woh tauba karke aur imān o 

ta'at ikhtiyār karke apne Rab ko rāzi kareñ kyoñ ke us roz koi ùzr aur tauba 

qabool nahi. 


